
РОЛЯ ДЗЯРЖАВЫ Ў ФАРМАВАННІ ЗНЕШНЕПАЛІТЫЧНЫХ 
УСТАНОВАК БЕЛАРУСАЎ: РЭГІЯНАЛЬНЫЯ АСАБЛІВАСЦІ

А. Агееў, кандыдат гістарычных навук, дацэнт Магілёўскага дзяржуніверсітэта, дэпутат Магілёўскага гарадскога Савета дэпутатаў
Як выкладчыка этналогіі і шэрага этналагічных спецкурсаў мяне здаўна цікавіла праблема фарміравання этнічных стэрэатыпаў і этнапалітычных установак. Ужо каля 15 гадоў напачатку навучальнага году я праводжу бліц апытанне студэнтаў першага курсу гістарычнага факультэта МДУ імя А. Куляшова на прадмет іх еўрапейскасці. Напачатку 90-х на прамое пытанне з аўдыторыі каля 100 чалавек толькі 5-7 называла сябе еўрапейцамі. Пэўны час мне падавалася, што прычынай падобных адказаў была некарэктнасць пытання. Яно фармулявалася ў розных варыянтах, але большасць студэнтаў усё роўна яго не разумелі і пачыналі смяяцца толькі пасля таго, як я прасіў узняць рукі азіятам, афрыканцам і … "саўкам". 

У канцы 90-х пачатку ХХІ стагоддзя сітуацыя кардынальна памянялася. Студэнты ўжо здзіўляліся наіўнасці гэтага ж пытання і толькі 5-10 чалавек з курсу ўстрымліваліся ад станоўчага адказу. Пры ўсёй двухсэнсоўнасці пытання і разуменні таго, што адчуваць, лічыць сябе, і быць еўрапейцам – не ідэнтычныя дзейнікі і адказы, трэба прызнаць змены істотнымі. Калі мне ўдавалася праводзіць апытанні на іншых факультэтах магілёўскіх універсітэтаў, то тэндэнцыя была падобнай. 

У чым прычыны столь істотных змен і лавінападобнага павелічэння разумення сваёй еўрапейскай ідэнтычнасці прынамсі сярод студэнтаў гуманітарыяў? Змены ў змесце адукацыі?.. Магчыма. Міжкультурныя кантакты з еўрапейскімі краінамі пасля падзення "жалезнай заслоны"?.. Бясспрэчна. Дзяржаўная палітыка?.. Верагодна, але няпэўна… 

Можна прыняць за аксіёму тое, што паколькі ў моцна цэнтралізаваных і аўтарытарных краінах уплыў дзяржавы на ўсе бакі грамадскага і сацыяльнага жыцця дужа моцны, то ігнараваць ролю дзяржавы па фармаванні знешне і ўнутрыпалітычных установак беларусаў немагчыма. 

У гэтым дакладзе робіцца спроба аналізу рэальных дзеянняў прадстаўнікоў органаў дзяржаўнай улады Магілёўшчыны па развіццю кантактаў з краінамі Еўразвязу ў кантэксце агульнапалітычнай сітуацыі на Беларусі і уплыву гэтых дзеянняў на праблему сённяшняй дыскусіі.

У якасці асноўных крыніц былі ўзяты: статыстыка знешнеэканамічных і культурных сувязяў Магілёва, інфармацыя аб рэакцыях і дзеяннях уладаў у адказ на кантакты апазіцыйных і грамадскіх арганізацый з прадстаўнікамі еўрапейскіх структур, вынікі сацыялагічных апытанняў магілёўскага універсітэта харчавання, інтэрв’ю з высокапастаўленымі чыноўнікамі магілёўскага гарсавета і гарвыканкама. 

1. Развіццё рэгіянальных кантактаў

Неабходнасць правядзення шматвектарнай знешняй палітыкі краіны сёння відавочна практычна для ўсіх беларускіх палітычных сіл. Аб правядзенні такой палітыкі неаднаразова заяўлялі першыя асобы нашай краіны. Апазіцыйныя лідэры, амаль не выкарыстоўваючы тэрмін "шматвектарнасці" амаль аднагалосна падкрэсліваюць важнасць добрасуседскіх адносін як з захадам, так і са ўсходам. Падкрэслена карэктнымі былі іх афіцыйныя заявы пад час выбараў. Тэарэтычна ў гэтым пытанні ёсць згода і няма вялікай праблемы. На практыцы атрымоўваецца, праўда, амаль асіметрычна. У першых пераважна развіваецца ўсходні накірунак, а ў апошніх заходні.

Ва ўмовах калі афіцыйныя палітычныя кантакты вышэйшых дзяржаўных органаў з заходнееўрапейскімі структурамі па вядомых прычынах абмежаваныя, адным з рэальных накірункаў выхаду з крызісу ўзаемаадносін маглі б стаць гарызантальныя сувязі органаў сярэдняга звяна, у тым ліку і рэгіянальных. Але і на рэгіянальным узроўні афіцыйныя кантакты з заходнееўрапейскімі краінамі практычна абмяжоўваюцца візітамі паслоў. 

Дарэчы, іх дзейнасць у фарміраванні станоўчых для краін Еўразвязу установак жыхароў Магілёўшчыны нельга не адзначыць. Іх візіты на Магілёўшчыну з’яўляюцца, як правіла, афіцыйнымі. Па дыпламатычным традыцыям паслы знаёмяцца з краінай і наведваюць усе рэгіёны. Іх візіты немагчыма ігнараваць. Візіты ўключаюць афіцыйныя і неафіцыйныя часткі. Як правіла, мясцовыя ўлады да іх добрасумленна рыхтуюцца. Арганізоўваюць праграмы наведвання навуковых, адукацыйных, культурных ўстаноў, што спрыяе наладжванню адносін апошніх з адпаведнымі заходнееўрапейскімі арганізацыямі. 

Адзначым актыўнасць пасольства Латвіі – афіцыйнага прадстаўніка Еўразвязу, і Літвы, якое з’яўляецца афіцыйным прадстаўніком НАТО у Беларусі. Прыкладам, пад час наведвання Магілёўшчыны Пасол Літвы сустракаўся са студэнтамі беларуска-расійскага тэхнічнага універсітэта, наведваў літоўскія вёскі Магілёўшчыны, адбыліся сустрэчы з грамадскасцю.

Аўдыторыі пад час падобных сустрэч бываюць даволі вялікія. Слухачы атрымоўваюць інфармацыю з першых рук. Аб уплыве можна сказаць не па чутках. Студэнты МДУ імя А. Куляшова ад студэнтаў тэхнічнага універсітэта перадавалі прыклады пераваг дэмакратычных сістэм над аўтарытарнымі: карэляцыю спісаў дэмакратычных і заможных краін свету, аб якой яны пачулі ад пасла Літвы ў Беларусі, і г.д.

Менавіта пад час падобных візітаў распачыналіся многія сумесныя праекты супрацоўніцтва, як грамадскага сектара, так і афіцыйных дзяржаўных структур. Безумоўна, гаворка тут ідзе перш наперш аб гуманітарных і культурных праектах. Напрыклад, выданне беларускага часопіса "Край" на беларуска-польскую тэматыку праз грамадскае аб’яднанне "Брама". 

Даволі актыўным была дзейнасць амбасады Польшчы ў нашым рэгіёне, да апошняга абвастрэння беларуска-польскіх узаемаадносін. Фактычна пры моцным спрыянні польскай амбасады ладзіўся музычны фестываль "Магутны Божа".

І тым не менш, адны амбасады не могуць замяніць усяго магчымага багацця кантактаў і забяспечыць разнастайнасць відаў супрацоўніцтва.

Адным з рэальных накірункаў, дзе на рэгіянальным узроўні супрацоўніцтва з заходнееўрапейскімі краінамі развіваецца, з'яўляецца развіццё братэрскіх сувязяў паміж гарадамі пабрацімамі. У Магілёва 9 гарадоў-пабрацімаў. Што цікава і паказальна, у іх афіцыйным спісе Тула (Расія) стаіць на першым месцы, што адлюстроўвае рэальную інтэнсіўнасць супрацоўніцтва.

На сёння заключаны дамовы аб пабрацімскіх сувязях з гарадамі: Тула (РФ) 1998 г., Габрава (Балгарыя) з 1998 г., Улацлавек (Польшча) 1995 г., Айзенах (Германія) 1996 г., Клайпеда (Літва) 1997 г., Керч (Украіна), Бардыёф (Славакія), Вілербан (Францыя) і ў 2006 годзе горад Крагуевац (Сербія) 

Заключаны пагадненні з гарадамі – партнёрамі: Масква (Сакаліная Гара), Кацярынбург (РФ), Вітэнберг (Германія), Пачхон (Рэспубліка Карея), Колпіна (Санкт-Пецярбург), Асці (Італія), Балашыха (Маскоўская вобласць), Звенігарад (Маскоўская вобласць).

Сярод гарадоў пабрацімаў больш паловы – пяць – знаходзяцца ў краінах Еўразвязу. Але сувязі, напрыклад, з Вілербанам (Францыя) ледзь цепляцца. Асобныя навуковыя, культурныя кантакты існуюць, але з большага яны абмяжоўваюцца віншавальнымі тэлеграмамі на афіцыйныя святы. Найбольш выніковым праектам з Айзенахам (Германія) стала стварэнне тэхналагічнага парка ў Магілёве. Лепей ладзяцца адносіны з пабрацімамі з былых савецкіх і сацыялістычных краін: Клайпедай (Літва) і Улацлавекам (Польшча). 

У практыку супрацоўніцтва з гарадамі-пабрацімамі і гарадамі-партнёрамі увайшло правядзенне эканамічных місій. Гэта новая форма супрацоўніцтва, якая ўпершыню прыменена ў Рэспубліцы Беларусь, на ёй прадстаўляюцца асноўныя сферы дзейнасці горада: прамысловы патэнцыял і эканоміка, культура, спорт, бізнес, гандаль, моладзь. 

У 2004 г. была праведзена эканамічная місія Магілёва ў Тулу і Тулы ў Магілёў. У гэтым жа годзе праведзена эканамічная місія Кацярынбурга ў Магілёве. У 2005 г. адбыліся дні Звянігарада ў Магілёве, а ў 2006 г. – эканамічная місія Магілёва ў Звянігарад. Як бачна, падобныя кантакты пакуль развіваюцца толькі з Расіяй. 

Адной з перспектыўных форм супрацоўніцтва з’яўляецца ўдзел Магілёва ў буйных Міжнародных арганізацыях. Магілёў з’яўляецца членам Міжнароднай Асамблеі сталіц і буйных гарадоў (МАГ). Членамі МАГ з'яўляюцца 56 гарадоў (Расіі, Украіны і Беларусі – Мінск і Магілёў).

Красамоўна адлюстроўвае сітуацыю з прыярытэтамі мясцовай эліты спроба кіраўніцтва Гётэбарга ўсталяваць пабрацімскія сувязі з Магілёвам. Прадстаўнікі грамадскіх арганізацый наладзілі супрацоўніцтва з палітычнымі лідэрамі шведскага горада. Магілёўскае кіраўніцтва доўга не магло паверыць у сур'ёзнасць намераў шведаў, вагаліся ці ісці на кантакт з заходняй краінай, а потым у апошні момант сарвалі ўжо аплачаны і распісаны па гадзінах візіт. Хаця непасрэднай забароны кіраўніцтву Магілёўскага гарсавета на візіт не было, але прагучала недвухсэнсоўная рэкамендацыя – папярэджанне зверху, якое і вырашыла справу. 

Справа, як нам уяўляецца, ў тым, што ўстаноўкі насцярожанасці да краін Еўразвязу ў наменклатурным асяроддзі да гэтага часу ёсць рэальнасць. У кіруючых колах нягледзячы на заявы аб неабходнасці супрацоўніцтва існуе насцярожанасць да краін "далёкага" Захаду, які насамрэч ужо наблізіўся да Буга. Для старэйшага пакалення магчыма гэта вынік уплыву яшчэ савецкіх установак. Але, ўяўляецца, што для чыноўнікаў гэта ў першую чаргу адлюстраванне сённяшняй палітычнай сітуацыі. Чыноўнікам важна ведаць, што дазволена, а што не. Трэба улічваць, што ва ўмовах звыш цэнтралізацыі і вертыкальнай схемы пабудовы ўлады ад гэтага ў першую чаргу залежыць іх кар'ерны лёс. У сённяшніх умовах тое, што не забаронена, зусім не азначае, што гэта дазволена. Таму прасцей наладжваць супрацоўніцтва з Тулай, а марыць аб Францыі. Тое, што магчымыя непрыемнасці ад кантактаў не фантом, сведчаць шматлікія канкрэтныя прыклады.

Застаецца пытанне: такое ўспрыманне Захада, у тым ліку ЕС, ёсць унутраная ўстаноўка магілёўскіх чыноўнікаў, ці ўсё ж праяўленне знешняй лаяльнасці ў сувязі з сённяшняй кан'юктурай? Назіранні хутчэй сведчаць аб апошнім. Эмпірычны вопыт, назапашаны пад час знаходжання ў органах улады, паказвае, што цікавасць да кантактаў з краінамі далёкага замежжа даволі вялікая сярод магілёўскай наменклатурнай эліты. Пры пацяпленні палітычных адносін, на мой погляд, іх актыўнасць ў кантактах з Еўропай рэзка павялічыцца, бо ўнутраных антыеўрапейскіх установак не назіраецца, за выключэннем асобных прадстаўнікоў сілавых структур. А вось побытавы беларускі нацыяналізм і супрацьстаўленне сябе рускім, падкрэсліванне сваёй прыналежнасці да Еўропы можна убачыць пры кожнай другой нефармальнай сустрэчы. 

Не ведаю, ці адбіваецца на абмежаваннях кантактаў забарона на выезд вышэйшых чыноўнікаў, але хутчэй так. Выезды у краіны "далёкага" замежжа апошнім часам сталі больш строга кантралявацца. Для старшынь райвыканкамаў дазволы даюцца старшынёй аблвыканкама. З'явіліся лісты з беларускага міністэрства замежных спраў аб непажаданасці кантактаў з асобнымі еўрапейскімі краінамі, прыкладам з Чэскай рэспублікай. Хаця кантакты з Польшчай і Літвой да апошняга часу так строга не абмяжоўваліся.

Сярод прыярытэтаў Магілёўскага абласнога і гарадскога Савета дэпутатаў развіццё знешнепалітычных кантактаў з заходнімі краінамі не значацца. Фінансаванне на гэтыя мэты не прадугледжваецца. Гаворка ідзе толькі аб сувязях з гарадамі-пабрацімамі.

2. Паміж эканомікай і палітыкай

Вядома, што народная дыпламатыя здольная вырашаць праблемы, якія часам вякамі не ў стане вырашыць палітыкі. Аздараўленне, гасцяванне у сем'ях замежнікаў, як правіла, фармуе станоўчы вобраз краіны знаходжання. Але апошнім часам выезды за мяжу студэнтаў, школьнікаў рэзка зменшыліся. Раней у вучэбных групах ВНУ большая частка студэнтаў ужо да першага курса наведвала краіны за Бугам, цяпер недзе адна чвэрць. 

Трэба адзначыць, што абмежаванне ідзе з абодвух бакоў. Многія заходнія краіны пасля тэрактаў 11 верасня 2001 г. ускладнілі працэдуры ўезду. А Мінск увёў абмежаванні на выезды ў вучэбны час і г.д. Два гады таму здавалася, што падобныя гуманітарныя кантакты зыйдуць на нет. Стаў патрэбны асабісты дазвол міністра адукацыі на выезд дзіцячай групы. На мой погляд, менавіта супраціў мясцовых эліт, якія прабівалі такія паездкі, у тым ліку і з удзелам дзетак наменклатуры, не дазволілі фактычна прыпыніць гэтую дзейнасць.

У апошні час павялічыўся і ціск на грамадскія арганізацыі, якія супрацоўнічаюць з замежнымі фондамі. Сілавыя органы некалькі разоў зрывалі кантакты з прадстаўнікамі заходнееўрапейскіх фундацый, якія наведвалі Магілёў. 

Магчыма на невысокі ўзровень кантактаў з краінамі ЕЗ ўплываюць сфармаваныя знешнепалітычныя ўстаноўкі беларусаў? І халодныя адносіны з названымі краінамі ёсць натуральнае адлюстраванне негатыўнага ўспрымання Еўропы насельніцтвам Беларусі?
Вынікі анкетавання маладых магілеўчан не пацвярджаюць гэтага уяўлення. У 2001 г. Кафедра гуманітарных дысцыплін Магілёўскага універсітэта харчавання правяла анкетаванне магілеўчан. Прадстаўнікі ўсіх прапанаваных у анкеце заходнееўрапейскіх этнасаў у большасці рэспандэнтаў выклікалі або сімпатыі, або ўспрымаліся нейтральна. Не супраць былі аб’яднацца з Германіяй 14.8% анкетаваных, з Польшчай 13.6%, а з усімі краінамі Заходняй Еўропы – 28.3%. Для параўнання: з Расіяй – 39.8% (табл. 1).

Табліца 1. Размеркаванне адказаў на пытанне "З якімі дзяржавамі, па Вашаму, Беларусі патрэбна аб’яднацца?" 

	Варыянт адказу
	Чал.
	%

	З Амерыкай
	71
	9.6

	З Германіяй
	109
	14.8

	З Польшчай
	100
	13.6

	З Расіяй
	294
	39.8

	З Украінай
	147
	19.9

	З Літвой
	76
	10.3

	З краінамі СНД
	215
	29.1

	З краінамі Заходняй Еўропы
	209
	28.3


Табліца 2. Размеркаванне адказаў на пытанне "Якія пачуцці ў Вас выклікаюць: " 

	Варыянт адказу
	Чал.
	%

	Французы

	Сімпатыю
	329
	44.6

	Абыякавасць 
	286
	38.8

	Антыпатыю 
	22
	3.0

	Цяжка адказаць
	88
	11.9

	Літоўцы 

	Сімпатыю
	269
	36.4

	Абыякавасць 
	299
	40.5

	Антыпатыю 
	73
	9.9

	Цяжка адказаць
	86
	11.7

	Палякі

	Сімпатыю
	298
	40.4

	Абыякавасць 
	313
	42.4

	Антыпатыю 
	38
	5.1

	Цяжка адказаць
	78
	10.6

	Немцы

	Сімпатыю
	308
	41.7

	Абыякавасць 
	290
	39.3

	Антыпатыю 
	43
	5.8

	Цяжка адказаць
	86
	11.7


Цікавы адказы магілеўчан і на наступнае пытанне (табл. 2). Такія, увогуле добразычлівыя адносіны магілеўчан да этнасаў ЕЗ мала чым адрозніваюцца ад стаўлення да іншых народаў Еўразіі. 

У 2005 г. было праведзена падобнае анкетаванне моладзі (632 рэспандэнта ва ўзросце 16-30 гадоў па ўсёй Магілёўскай вобласці). Сярод названых непажаданымі на тэрыторыі Беларусі нацый прадстаўнікі краін ЕЗ мелі адзін з самых нізкіх узроўняў негатыўнага ўспрымання (табл. 3). Хаця 10.6% усё яшчэ лічыць вінаватымі ў нашых праблемах "Захад", але большасць рэспандэнтаў ужо бачаць праблемы ў нас саміх, у дзеяннях беларускіх органаў улады. Рэакцыя на дзейнасць заходнееўрапейскіх зямляцкіх арганізацый немцаў, літоўцаў, палякаў істотна не адрозніваецца ад успрымання дзейнасці падобных арганізацый іншых этнасаў. 

Табліца 3. Размеркаванне адказаў на пытанне " Знаходжанне якіх нацый на тэрыторыі Беларусі Вы лічыце непажаданым?" 

	Варыянт адказу
	Чал.
	%

	Усе пажаданы
	165
	26.1

	Чачэнцы 
	73
	11.6

	Каўказцы 
	52
	8.2

	Цыгане 
	46
	7.3

	Негры 
	30
	4.7

	Азіяты 
	29
	4.6

	Грузіны 
	27
	4.3

	Арабы 
	21
	3.3

	Армяне 
	20
	3.2

	Ізраільцяне 
	18
	2.8

	Кітайцы 
	18
	2.8

	Мусульмане 
	16
	2.5

	Азербайджанцы 
	11
	1.7

	Амерыканцы 
	11
	1.7

	В'етнамцы
	9
	1.4

	Узбекі 
	9
	1.4

	Прыбалты 
	5
	0.8

	Карэйцы 
	4
	0.6

	Немцы 
	3
	0.5

	Японцы 
	3
	0.5

	Беларусы 
	1
	0.2

	Украінцы 
	1
	0.2

	Усе неславяне
	5
	0.8

	Усе цемнаскурыя
	3
	0.5

	Не задумваўся
	105
	16.6

	НА
	108
	17.1


Падобна на тое, што кіруючая эліта своечасова адчула змены ў грамадскіх настроях, і ўсё часцей сталі гучаць заклікі да паляпшэння адносін з еўрапейскімі краінамі.

Найбольш пазітыўна на рэгіянальным узроўні развіваюцца эканамічныя сувязі. Пасля далучэння Польшчы, Літвы і Латвіі Еўразвяз стаў другім па працягласці дзяржаўнай мяжы суседам Беларусі, саступая, і то зусім няшмат, толькі Расіі. Ён эканамічны гігант гэтай частцы свету. Ігнараваць гэта немагчыма. 16 верасня ў Гаване ў гутарцы з журналістамі А. Лукашэнка канстатаваў, што Беларусь ужо наладзіла актыўнае супрацоўніцтва з Расіяй, падтрымлівае гандлёва-эканамічныя адносіны з ЕЗ… Паказальна, што ў выступленнях афіцыйных асоб падкрэсліваецца розніца паміж ЗША і ЕЗ для Беларусі. Апошняе тэарэтычна дае большыя магчымасці як для наладжвання кантактаў, так і для фармавання пазітыўнага іміджа ЕЗ у вачах беларусаў.

Нягледзячы на тое, што ўсходнія раёны Беларусі аб'ектыўна знаходзяцца ў зоне прыцягнення Расійскіх эканамічных гігантаў Масквы і С.-Пецярбурга, эканамічныя сувязі з ЕЗ інтэнсіўна развіваюцца. Паколькі беларуская дзяржава працэсы знешнеэканамічнай дзейнасці не толькі кантралюе, але і спрабуе рэгуляваць, то важна разгледзіць яе дзеянні і на гэтым узроўні.

Адным з прыярытэтаў знешнеэканамічнай дзейнасці ўрад ставіць развіццё экспарту ў краіны Еўразвязу. У рамках нацыянальнай праграмы развіцця экспарту ў 2006-2010 гг. распрацоўваюць штогадовыя планы мерапрыемстваў. План росту на 2006 г. – 109.5%, у тым ліку ў ЕЗ – $ 7 млрд., у Расію – $ 8.7 млрд., Украіну – $ 1 млрд.

У яе рамках на 2006 г. былі дадзены канкрэтныя даручэнні магілёўскім прадпрыемствам, у тым ліку наладжванне тавараправадзячых сетак у Расіі, Казахстане. З магілёўскіх прадпрыемстваў заданні былі дадзены толькі МоАЗу у Казахстане і Магілёўскаму малочнаму камбінату у Расіі. Дарэчы, з усіх беларускіх прадпрыемстваў у заходніх краінах – толькі Глыбоцкаму кансерваваму заводу ў Латвіі.

З 2003 г. ў Магілёве праводзяцца інвестканферэнцыі, на якія запрашаюцца еўрапейскія партнёры. Сёння ўрад патрабуе ў рамках двухбаковых пагадненняў аб супрацоўніцтве паміж рэгіёнамі і гарадамі-пабрацімамі распрацаваць планы гандлёва-эканамічных сувязяў. 

Статыстыка паказвае, што за 4 гады магілёўскі экспарт узрос на 129%, а ўвогуле знешні гандлёвы абарот – на 135%. Асноўным пакупніком прадукцыі для Магілёўскіх таваравытворцаў з’яўляецца Расія. Расійскі попыт сёння – адзін з лакаматываў эканамічнага росту Беларусі: 71.4% усяго магілёўскага экспарту накіроўваецца на расійскі рынак.

Расія таксама з'яўляецца асноўным пастаўшчыком прадукцыі для прадпрыемстваў Магілёва. Удзельная вага паставак з Расіі састаўляе 52% ад усяго імпарту Магілёва. У 1 паўгоддзі 2006 г. імпарт з Расіі саставіў $ 127.4 млн. і павялічыўся да аналагічнага перыяду леташняга году на 20.9%. 

Табліца 4. Знешнегандлёвы абарот Магілёва па краінах па за СHД за студзень-ліпень 2006 г. ($ тыс.)
	Hайменаванне
	Тавараабарот
	Экспарт
	Імпарт
	Сальда

	Усяго па краінах па за СНД

	2005 г.
	147800.5
	63581.4
	84219.1
	20637.7

	2006 г.
	217444.7
	77600.6
	139844.1
	–62243.5

	2006 г. к 2005 г (%)
	147.1
	122.0
	166.0
	–

	У тым ліку: 

	Германія 

	2005 г.
	47781.9
	23487.1
	24294.8
	–807.7

	2006 г.
	93400.0
	41470.6
	51929.4
	–10458.8

	2006 г. к 2005 г (%)
	195.5
	176.6
	213.7
	–

	Індыя

	2005 г.
	335.7
	177.9
	157.8
	20.1

	2006 г.
	1375.5
	697.4
	678.1
	19.3

	2006 г. к 2005 г (%)
	409.7
	392.0
	429.7
	–

	Іран 

	2005 г.
	112.4
	94.8
	17.6
	77.2

	2006 г.
	209.0
	171.1
	37.9
	133.2

	2006 г. к 2005 г (%)
	185.9
	180.5
	215.3
	–

	Італія

	2005 г.
	14269.3
	7242.5
	7026.8
	215.7

	2006 г.
	15007.2
	4862.3
	10144.9
	5282.6

	2006 г. к 2005 г (%)
	105.2
	67.1
	144.4
	–

	Кітай 

	2005 г.
	1085.9
	–
	1085.9
	–1085.9

	2006 г.
	5770.8
	3913.4
	1857.4
	2056.0

	2006 г. к 2005 г (%)
	531.4
	–
	171.0
	–

	Літва 

	2005 г.
	6229.6
	5056.2
	1173.4
	3882.8

	2006 г.
	6772.0
	5238.5
	1533.5
	3705.0

	2006 г. к 2005 г (%)
	108.7
	103.6
	130.7
	–

	Нідэрланды 

	2005 г.
	1470.3
	283.2
	1187.1
	–903.9

	2006 г.
	2946.6
	542.9
	2403.7
	–1860.8

	2006 г. к 2005 г (%)
	200.4
	191.7
	202.5
	–

	Нарвегія 

	2005 г.
	161.0
	–
	161.0
	–161.0

	2006 г.
	2286.0
	–
	2286.0
	–2286.0

	2006 г. к 2005 г (%)
	1419.9
	–
	1419.9
	–

	Польшча 

	2005 г.
	10796.5
	4355.5
	6441.0
	–2085.5

	2006 г.
	16473.0
	3380.4
	12092.6
	–9712.2

	2006 г. к 2005 г (%)
	152.6
	77.6
	203.3
	–

	ЗША

	2005 г.
	4516.9
	3254.5
	1262.4
	1992.1

	2006 г.
	3598.6
	1040.5
	2558.1
	–1517.6

	2006 г. к 2005 г (%)
	79.7
	32.0
	202.6
	–

	Турцыя 

	2005 г.
	8670.4
	2419.1
	6251.3
	–3832.2

	2006 г.
	10425.8
	865.5
	9560.3
	–8694.8

	2006 г. к 2005 г (%)
	120.2
	35.8
	152.9
	–

	Францыя 

	2005 г.
	2025.5
	942.3
	1083.2
	–140.9

	2006 г.
	1922.1
	299.6
	1622.5
	–1322.9

	2006 г. к 2005 г (%)
	94.9
	31.8
	149.8
	–

	Чэхія

	2005 г.
	2697.1
	1582.1
	1115.0
	467.1

	2006 г.
	2033.1
	1093.3
	839.8
	353.5

	2006 г. к 2005 г (%)
	75.4
	75.4
	75.3
	–

	Швейцарыя 

	2005 г.
	9365.3
	21.7
	9343.6
	–9321.9

	2006 г.
	17251.2
	–
	17251.2
	–17251.2

	2006 г. к 2005 г (%)
	184.2
	–
	184.6
	–


Асноўным гандлёвым партнёрам з краін далёкага замежжа для Магілёва з’яўляецца Германія (табл. 4). Польшча ў знешнім гандлі Магілёва з краінамі далёкага замежжа займае другое месца. Літва у знешнім гандлі Магілёва уваходзіць у першую пяцёрку краін далёкага замежжа. Асабліва вялікі аб'ём абароту з суседзямі. Нездарма зараз менавіта Літва, Латвія і Польшча выступаюць супраць эканамічных санкцый, якія плануюць ўвесці краіны ЕЗ супраць Беларусі.

Для параўнання см. табл. 5. 

Табліца 5. Знешнегандлёвы абарот Магілёва па краінах СHД за студзень-ліпень 2006 г. ($ тыс.)
	Hайменаванне
	Тавараабарот
	Экспарт
	Імпарт
	Сальда

	Усяго па краінах СНД

	2005 г.
	340799.7
	203775.4
	137024.3
	66751.1

	2006 г.
	395301.9
	233540.9
	161761.0
	71779.9

	2006 г. к 2005 г (%)
	116.0
	114.6
	118.1
	–

	У тым ліку: 

	Казахстан 

	2005 г.
	6427.2
	4572.3
	1854.9
	2717.4

	2006 г.
	6494.4
	5772.7
	721.7
	5051.0

	2006 г. к 2005 г (%)
	101.0
	126.3
	38.9
	–

	Россія

	2005 г.
	298267.9
	177909.0
	120358.9
	57550.1

	2006 г.
	351128.1
	203865.2
	147262.9
	56602.3

	2006 г. к 2005 г (%)
	117.7
	114.6
	122.4
	–

	Украіна

	2005 г.
	30952.5
	18142.5
	12810.0
	5332.5

	2006 г.
	32534.0
	19932.1
	12601.9
	7330.2

	2006 г. к 2005 г (%)
	105.1
	109.9
	98.4
	–


Нельга абыйсці і ролю дзяржаўнай прэсы і тэлебачання. Пры усёй аднастайнасці, нецікавасці інфармацыйных блокаў, іх уплыў на насельніцтва вельмі істотны. Праз іх дзяржава, шляхам мэтавага падбору матэрыялаў, фактычна актыўна фарміруе знешнепалітычныя ўстаноўкі беларусаў, на жаль не дужа спрыяльныя для еўрапейскіх краін. Прабіць друкаванне ў рэгіянальнай прэсе станоўчага артыкула аб літоўскім вопыце самакіравання мне асабіста было няпроста, нягледзячы на дэпутацкі статус. Ён выйшаў у кастрыраваным варыянце. Пераважаюць жа матэрыялы негатыўнага характару. Хаця маніторынг мясцовай прэсы і паказвае, што тут меней адыёзных матэрыялаў. Але гэта прадмет асобнай размовы.
У заключэнне адзначым, што нельга казаць аб асобай палітыцы на Магілёўшчыне, тут рэалізуецца агульнабеларуская палітыка. Задужа моцная цэнтралізацыя дзяржаўнай улады не спрыяе развіццю ўзаемакарысных кантактаў і сувязяў з еўрапейскімі краінамі, абмяжоўвае ініцыятыву менеджэраў сярэдняга звяна. 

На мясцовым узроўні не ставіцца задача паляпшэння іміджа Еўропы ў вачах насельніцтва, але рэальныя культурныя, навукова-тэхнічныя, бізнес кантакты спрыяюць гэтаму, хутчэй насуперак, чым дзякуючы афіцыйнай палітыцы.




























